
Annotatsiya 

 Mazkur respublika ilmiy-amaliy konferensiyasi materiallari to’plami "O’zbekiston – 2030" 

strategiyasi hamda "Yangi O’zbekiston — ma’rifatli jamiyat" konsepsiyasi doirasida belgilangan 

ustuvor vazifalar ijrosiga bag’ishlangan. To’plamda globallashuvning yoshlar dunyoqarashiga 

ta’siri, ijtimoiy-siyosiy va falsafiy talqinlar, shuningdek, mustaqillik yillarida O’zbekistonning 

iqtisodiy va madaniy taraqqiyoti masalalari chuqur tahlil etilgan. Alohida e’tibor yoshlarning axloqiy 

va valeologik strategiyalarini shakllantirish hamda ularda mafkuraviy immunitetni mustahkamlashga 

qaratilgan. To’plam tarkibidan soha mutaxassislari bilan bir qatorda, "Kelajak vorislari" sho’basi 

doirasida iqtidorli magistr va talabalarning ham ilmiy izlanishlari o’rin olgan. 

Аннотация 

 Данный сборник материалов республиканской научно-практической конференции 

посвящен реализации задач, определенных в рамках стратегии «Узбекистан – 2030» и 

концепции «Новый Узбекистан — просвещенное общество». В сборнике глубоко 

анализируются вопросы влияния глобализации на мировоззрение молодежи, социально-

политические и философские интерпретации, а также экономическое и культурное развитие 

Узбекистана в годы независимости. Особое внимание уделено формированию нравственных и 

валеологических стратегий молодежи, а также укреплению их идеологического иммунитета. 

Наряду со статьями ведущих специалистов, в сборник вошли научные изыскания одаренных 

магистров и студентов в рамках секции «Наследники будущего» (Kelajak vorislari). 

Annotation 

 This collection of republican scientific-practical conference materials is dedicated to the 

implementation of tasks defined within the framework of the "Uzbekistan – 2030" strategy and the 

"New Uzbekistan — Enlightened Society" concept. The collection provides a profound analysis of 

globalization's impact on the youth's worldview, socio-political and philosophical interpretations, as 

well as the economic and cultural development of Uzbekistan during the years of independence. 

Special focus is placed on forming the moral and valeological strategies of young people and 

strengthening their ideological immunity. Along with the works of established experts, the collection 

features scientific research by talented graduate and undergraduate students within the "Successors 

of the Future" (Kelajak vorislari) section. 

organlari mavjud bo’lsa-da, ularning qaror qabul qilishdagi real vakolatlari cheklangan. 

Talabalar ko’proq tashkiliy tadbirlarda ishtirok etuvchi sub’ekt sifatida namoyon bo’lib, 

o’quv jarayoni mazmuniga ta’sir ko’rsatish imkoniyatiga to’liq ega emas. Bu holat 

fuqarolik faolligining rasmiy xarakter kasb etishiga olib kelmoqda. 

Xulosa qilib aytganda, talabalarning akademik erkinligi ularning intellektual 

mustaqilligini shakllantiruvchi asosiy shartdir. Ochiq akademik muhit talabaga 

muammolarga turli nazariy va metodologik yondashuvlar asosida qarash imkonini 

beradi. Bu esa o’z navbatida jamiyatning ilmiy va ijtimoiy taraqqiyotini ta’minlovchi 

muhim omil bo’lib xizmat qiladi. 

Annotatsiya:Mazkur maqolada yoshlar elektoral tanlovining muhim omili sifatida 

institutsional ishonch muammosi va mamlakatimiz yoshlarining fuqarolik jamiyati institutlariga 

boʻlgan ishonchi darajasi, shuningdek, yoshlar elektoral xulq-atvorining sotsiomadaniy 

determinantlari sifatida identiklik va mental xususiyatlar, yoshlar oʻrtasida passiv siyosiy ishtirok 

etishning shaxsiy va sotsiomadaniy omillar bilan bogʻliq boʻlgan ikkita keng tarqalgan shakli sifatida 

absenteizm va konformizm muammolari tahlil etilgan.  

https://kun.uz/kr/news/2019/07/24/shavkat-mirziyoyevning-10-ta-eng-muhim-tashabbusi-aniqlandi
https://www.xabar.uz/jamiyat/shavkat-mirziyoyevning-yoshlar-bilan-muloqoti-boshlandi
https://www.xabar.uz/jamiyat/shavkat-mirziyoyevning-yoshlar-bilan-muloqoti-boshlandi

SOCIO-CULTURAL FACTORS INFLUENCING YOUTH ELECTORAL 

ACTIVITY 

Zhiyanmuratova Gulnoz Sherbutaevna  

Abstract:This article analyzes the problem of institutional trust as an important factor in youth 

electoral choice and the level of trust of our country's youth in civil society institutions, as well as 

identity and mental characteristics as sociocultural determinants of youth electoral behavior, and the 

problems of absenteeism and conformism as two widespread forms of passive political participation 

among young people associated with personal and sociocultural factors. 

Keywords: youth, democracy, election, trust, identity, mentality, absenteeism, conformism. 

 

Ishonch muammosi zamonaviy sotsiologik nazariyalarning dolzarb masalalaridan 

va empirik sotsiologik tadqiqotlarning dolzarb yoʻnalishlaridan biridir. Ijtimoiy hayotni 

demokratlashtirish yoʻlini tutgan zamonaviy jamiyatga ishonchni oshirish muammosi, 

amalga oshirilayotgan turli islohotlar natijasida muqarrar ravishda yuzaga keladigan 

“ishonchsizlik sindromi” ni (ishonchning yoʻqligi, ishonch inqirozi) yеngishning yangi 

usullarini izlash alohida ahamiyat kasb etib bormoqda. 

P.Shtompka ishonch muammosini sotsiomadaniy yondashuv doirasida koʻrib 

chiqqan. Unga ko‘ra, ishonch “boshqa odamlarning kelajakdagi noaniq harakatlari 

uchun qabul qilingan kafolatdir” [Shtompka, 2012].  

Sotsiomadaniy yondashuv doirasida ishonch ijtimoiy oʻzaro munosabat-larning 

salohiyatini amalga oshirishga imkon beruvchi madaniy manba sifatida qaraladi, yaʼni 

ishonch hodisasi jamiyat hayotining madaniy xususiyatlaridan ajralmas tarzda koʻrib 

chiqiladi. Yoshlarning ishonchi koʻp jihatdan shaxsiy va oilaviy tajribaga (shaxsiy 

ijtimoiylashuv, maʼlumotni baholash va boshqalar natijasida) asoslanadi 

[Jiyanmuratova G., 2024].  

Oʻzbekiston Respublikasi Yoshlar ishlari agentligi huzuridagi Yoshlar 

muammolarini oʻrganish va istiqbolli kadrlarni tayyorlash instituti tomonidan 

oʻtkazilgan tadqiqot  natijalari bugungi kunda yoshlarning bosma (40,1%) va elektron 

OAV (41,4%), shuningdek, vazirliklar (22,7%), davlat (27,1%) va nodavlat (37,3%) 

mailto:gulnozjiyanmuratova@gmail.com

tashkilotlari hamda mahalliy Kengash deputatlari (29,6%) faoliyatiga nisbatan ishonch 

darajasining sustligini koʻrsatgan. Yuqori ishonch darajasi esa Oʻzbekiston 

Respublikasi Prezidenti (64,8%) va uning Administratsiya-siga (35,6%), qurolli kuchlar 

(46%) va diniy muassasalarga (38%) nisbatan bildirilgan [YMOʻIKTI, 2021].  

Mamlakat yoshlarining oʻz siyosiy huquqlarini bevosita amalga oshirish bilan 

bogʻliq jarayonlarga ishonchi oʻrganilganda, ularning aksariyati maʼlum darajada 

(41,5%) va toʻla (22,6%) ishonishlarini hamda 20,4% yoshlar bunga unchalik 

ishonmasliklarini qayd etishgan. 

Oʻzbekiston Respublikasi Oliy Majlisi saylovlarida yoshlarning 37%i OʻzLiDeP, 

16,4%i “Adolat” SDP, 15,4%i XDP, 7,1%i OʻzMTDP va 5%i Ekopartiya 

nomzodlariga ovoz berishga tayyor ekanliklarini, yoshlarning 1/5 qismi esa (19,1%) 

mazkur saylovlarda ishtirok etmasligini maʼlum qilgan. 

Yoshlarning milliy-madaniy identikligini oʻrganish zamonamizning eng dolzarb 

muammolaridan biridir. E.Giddens tomonidan tasvirlangan identiklik zamonaviy 

jamiyatga mos tushadi. Uning fikricha, identiklikni madaniyat va siyosat sohasi, 

shuningdek, milliy ong belgilaydi [Giddens E., 2003]. Zamonaviy tadqiqotlarda 

yoshlarning milliy-madaniy identikligining asosiy tarkibiy qismlari madaniy, diniy, 

milliy, siyosiy, hududiy va davlatga xos identiklikdir. 

Shuni taʼkidlash kerakki, aniq mafkuraviy identiklikka ega boʻlmagan 

saylovchilar oʻzlarining elektoral tanlovida jamoatchilik kayfiyatiga koʻproq moyil 

boʻladilar. Ularga jamoatchilik fikri yеtakchilarining chiqishlari, OAV materiallari va 

hukumat targʻiboti jiddiy taʼsir koʻrsatadi. Nomzodlar va partiyalarning elektoral 

tashviqoti birinchi navbatda aynan mana shu saylovchilarga qaratilgan boʻladi.  

Mentalitet nisbiy doimiylik bilan tavsiflangan turli munosabatlar asosidagi 

dunyoni idrok etishning jamoaviy usuli boʻlsa, identiklik jamoaning makon, zamon, 

sotsiomadaniy voqelik va boshqalarga nisbatan shaxsiylashtirishidir. Mentalitet asrlar 

davomida rivojlanib borsa, identiklik shaxsiy yaxlitlikning bir qismi sifatida vaziyat 

oʻzgarishlariga taʼsirchan boʻladi. Bir mentalitet doirasida bir-biridan joy, vaqt, 

ijtimoiy-madaniy muhitning identik xususiyatlari va boshqalar jihatidan farq qiladigan 

identikliklar shakllanishi mumkin.  



126 
 

Ijtimoiy identiklik saylovchining ovoz berish qarorini qabul qilishida muhim rol 

oʻynaydi. Tadqiqotlar koʻrsatishicha, shaxsning irqiy, milliy, jinsiy va ijtimoiy-sinfiy 

kabi ijtimoiy mansubligi uning ovoz berish qarorlariga taʼsir oʻtkazadi [Huddy L., 

2013]. Masalan, ayollar koʻpincha ayol nomzodlarni yoki gender tengligi va 

reproduktiv huquqlar masalalarini hal qiluvchi siyosatni [Kathleen D., 2012], irqiy va 

etnik ozchilik vakillari koʻpincha irqiy yoki etnik tenglik va ijtimoiy adolat 

muammolariga koʻproq javob beradigan nomzod yoki partiyalarni qoʻllab-quvvatlaydi 

[Hajnal Z., Lajevardi N., Nielson L., 2017]. Shuningdek, odamlar koʻpincha ovoz 

berish tanlovlarini oʻzlarining diniy qadriyatlari va axloqiy eʼtiqodlariga mos kelishiga 

ishonadigan nomzodlar yoki partiyalar bilan moslashtiradilar [Layman G.C., 1997]. 

Oilalar, jamoalar va tengdoshlar guruhlari ovoz berish qarorlariga taʼsir qiluvchi 

siyosiy qadriyatlar va eʼtiqodlarni uzatadi. Demak, yoshlar mansub boʻlgan ijtimoiy 

guruhlar ularning siyosiy afzalliklarini shakllantirishi va elektoral tanlovlarini ijtimoiy 

identikliklariga bilan bogʻliq manfaatlarga moslashtirishi mumkin. 

Shuningdek, gʻarbona va sharqona mentalitet haqida gapirganda, shuni taʼkidlash 

joiz-ki, Gʻarbga individualizm xos boʻlib, jamoa insonning ichki, botiniy dunyosi, 

ruhiyati va shaxsiy hayotiga mutlaq aralashmaydi. Sharqda esa aksincha, asosiy eʼtibor 

jamoaga qaratiladi, undan ajralgan holda ish tutish ijtimoiy begonalashuv sifatida 

baholanadi [Bekmurodov M., 2002]. 

Absenteizm muammosi soʻnggi yillarda deyarli barcha ijtimoiy-siyosiy soha 

olimlarining diqqat markazida boʻlib kelmoqda. Absenteizm (lotincha «absens» – 

yoʻqlik) – bu harakatsizlik bilan tavsiflangan siyosiy xatti-harakatlar, yaʼni har qanday 

siyosiy (masalan, saylov), partiya faoliyati, norozilik (mitinglarda, harakatlarda ishtirok 

etishdan) faoliyatidan bosh tortishdir [Podgoreliy D., 2010].  

Siyosiy absenteizm, birinchi navbatda, saylovda qatnashishdan bosh tortish, yaʼni 

elektoral absenteizmda namoyon boʻladi. Buni, bir tomondan, saylanadigan hokimiyat 

organlariga ishonchning pasayishi va siyosiy tizimning beqarorligi bilan, ikkinchi 

tomondan, aksincha, davlat institutlariga mutlaq ishonch bilan izohlash mumkin. 

Absenteizm darajasi jamiyatdagi kayfiyatning oʻziga xos koʻrsatkichi boʻlib xizmat 

qiladi. Qanday boʻlmasin, absenteizm oqibatlari saylangan organlarning qonuniyligida 

oʻz taʼsirini oʻtkazadi [Ghiuta O.]. 

Absenteizmning ikkita asosiy turi farqlanadi: passiv absenteizm – aholi ayrim 

qatlamlarining siyosiy jarayonga befarqlik va undan ajralishni keltirib chiqaradigan zaif 

siyosiy va huquqiy madaniyati va faol absenteizm – siyosiy motivlar asosida 

saylovlarda qatnashishdan bosh tortish natijasi [Veshnyakov A., 2010]. 

Saylovdagi ishtirok darajasiga saylovchilarning yoshi ham taʼsir koʻrsatadi: ular 

ulgʻaygan sari va bilim olgan sari siyosiy faollik oshadi. Keksa avlod fuqarolari 

saylovda yoshlarga qaraganda faolroq – siyosatga qiziqqan yoshlar asosan ishtirok 

etishning norasmiy shakllarini afzal koʻradi.  

Absenteizm va konformizm hodisalari yoshlarning saylovda ishtirok etishga 

nisbatan noaniq munosabatini aks ettiruvchi siyosiy xatti-harakatlarning oʻziga xos 

shakllari sifatida belgilanadi. Bunda, absenteizm koʻpincha siyosiy befarqlik hissi va 

siyosiy vaziyatga taʼsir qilish imkoniyatiga ishonmaslik bilan bogʻliq holat boʻlsa, 

konformizm faol fuqarolik pozitsiyasisiz rasmiy ishtirok etishda namoyon boʻladi. 

Koʻpchilik tadqiqotchilar zamonaviy yoshlar siyosiy masalalarda oʻz fikrlarini 

himoya qilishga tayyor emas, ularning aksariyati konformistlardir, degan xulosaga 

kelmoqda. «Konformizm – manipulyatsiya uchun asos». Bu tezis E. Noel-Noymann 

tomonidan aniqlangan jamoatchilik fikrini shakllantirish taʼsirlari bilan tasdiqlanadi: 

sukunat spirali va axborot taqchilligi [Noel-Noyman E., 1996]. Ushbu konsepsiyaning 

muhim tarkibiy qismi ommaviy kommunikatsiya vositalaridir.  

Shunday qilib, sotsiomadaniy omillar Oʻzbekistonda yoshlarning elektoral xulq-

atvorining tabiati va darajasini belgilovchi murakkab va oʻzaro bogʻliq mexanizm 

[Jiyanmuratova G., 2020; 2023] vazifasini bajaradi.  

DAVLAT VA MAHALLIY HOKIMIYAT BOSHQARUV ORGANLARI 

TIZIMINI NOMARKAZLASHTIRISHNING O’ZBEKISTON TAJRIBASI 

Oltinoy Ma’mirova                                                                                                                    

O’zbekiston Respublikasi Prezidenti huzuridagi                                                                                            

Davlat siyosati va boshqaruvi akademiyasi                                                                                                     

mustaqil tadqiqotchisi 

Doi: 10.52773/tsuull.conf.2026.22.04/GRYK7121 

 

Annotatsiya. Maqolada O’zbekistonda davlat va mahalliy hokimiyat organlari tizimini 

nomarkazlashtirishning huquqiy asoslari va amaliy ahamiyati tahlil qilingan. Maqolada “Yagona 

darcha” va “Elektron hukumat” tizimlari, raqamli texnologiyalar va yangi qonunchilik hujjatlari orqali 

davlat boshqaruvining samaradorligi va shaffofligi oshirilishi, byurokratiya va korrupsiyani 

kamaytirish masalalari hamda mahalliy davlat organlari va fuqarolik jamiyati institutlari o’rtasida 

hamohanglik yaratilishi tahlil qilingan. 

Kalit so’zlar: O’zbekiston, davlat boshqaruvi, nomarkazlashtirish, mahalliy hokimiyat, 

ma’muriy islohotlar, elektron hukumat, fuqarolik jamiyati, raqamli texnologiyalar, davlat xizmatlari. 

 

Аннотация. В статье анализируются правовые основы и практическое значение 

децентрализации системы государственного и местного управления в Узбекистане. В статье 

